
	ሲጀመር “የብሔር ማንነት ፖለቲካ” ማለት ምን ማለት ነው? ይሄን በተመለከተ እናንተን የገባቹህና እኛንም እንዲገባን የምትፈልጉት ምንድን ነው? ይሄንን እንድትመልሱልኝ የምፈልገው ዘልማዳዊ በሆነው መንገድ ሳይሆን ሳይንሳዊ (መጣቃዊ) በሆነ መንገድ ነው፡፡ “የሞኝ ዘፈን ሁልጊዜ አበባየሁ” ዓይነት እንዲሆን አይፈለግም፡፡ መቸስ በሀገርና በሕዝብ እጣ ፋንታ ላይ በሚወስን ጉዳይ ላይ ነውና እየተወያየን ያለነው ውይይት ንግግራችን በዚህ ደረጃ እንዲሆን መፍቀድ እንዳለባቹህ ነጋሪ ሊያስፈልጋቹህ የሚገባ አይመስለኝም፡፡ ውይይቱ ሳይንሳዊ (መጣቃዊ) የሆነ ይዘት ይኖረው ዘንድ ግዴታ ነው ማለቴ ነው፡፡

	ካልሆነ ታዲያ ለእንዲህ ዓይነቱ ጥያቄ መልስ መስጠት ትችላላቹህ? መልሳቹህ ምንድን ነው? ፈጽሞ ለዚህ ትክክለኛውን መልስ መስጠት አትችሉም፡፡ እንዴት ከእናንተ ማንነት እንኳን ተነሥታቹህ ብሔረሰብ የሚባለው ነገር በስም ካልሆነ በስተቀር በአካል የሌለና ተጨባጭ ያልሆነ እንደሆነ አረጋግጣቹህ፤ የዚህን ያህል መልስ ለመስጠት እንኳን የማያስችልን አስተሳሰብ የፖለቲካቹህ መሠረት አድርጋቹህ የሀገርና የሕዝብ እጣ ፋንታ በዚያ እንዲወሰን ማድረግ ስሕተት እንደሆነ እንዴት መረዳት ይሳናቹሀል? ቀይና ቢጫ ሲቀላቀሉ ብርቱካንማ ይሆናሉ እንጅ ከተቀላቀሉ በኋላ ቀይ ወይም ቢጫ አይደሉም፡፡ የቀይና የቢጫነታቸው ህልውና ከተቀላቀሉ በኋላ አክትሞለታል፡፡ ብርቱካንማ ቀለም እኔ ቀይ ብቻ ነኝ ወይም ቢጫ ብቻ ነኝ ካለ መልሱ ትክክለኛና መጣቃዊ (ሳይንሳዊ) አለመሆኑ ብቻ ሳይሆን የሰውየው የጤንነት ጉዳይም አጠያያቂ መሆኑ የሚያጠራጥር አይደለም፡፡
	ይሄንን ቀላል ስሌት እኮ ነው መረዳት የተሳናቹህ፡፡ እናንተ እኮ እንዲህ የዞረባቹህ ከእውነታ ጋር የተጣላቹህ የተራራቃቹህ እውነታን መቀበል ለእውነታ መገዛት የማትፈልጉ ይሄ አቅልና ችሎታ አቅም ብስለት ጨርሶ የሌላቹህ እኮናቹህ! እኛ ታዲያ ችግራችን ምን ሆነና? ይሄ አስተሳሰብ ትክክለኛና ሳይንሳዊ አለመሆኑ አይደለም ወይ እንዳንቀበለው እንድንንቀው ያደረገን፡፡ ሳይንሳዊና ልዕልና ያለው ሐሳብ ሆኖ እያለ ልንቀበል የማንችልበት ምክንያት ምን አለ ታዲያ? እጅግ የማዝነው እየነገርኳቹህና መልስ አጥታቹህም እንኳን አሁንም የማትማሩ የማትለወጡ መሆናቹህን ሳስብ ነው፡፡ ድንጋይ ቢቀቅሉት ይበስላል? እንደዛ ናቹህ፡፡
	አይ! አይደለንም እኛ ማሰብ ማገናዘብ እንችላለን የምትሉ ከሆነ ደግሞ ይሄንን የጥፋት አስተሳሰብ ወርውራቹህ በመጣል አሳይታቹህ አረጋግጡ! እራሳቹህን አብስሉ! ከዘመኑ ጋር የሚሔድ አስተሳሰብን ጨብጡ፡፡ እንዲህ ዓይነት ሰው ያለ እንደሆነ፤ ኦሮሞ ከአንዱ የሰው ልጅ ምንጭ በተለየ ሁሌታ ሌላ የራሱ ምንጭ ያለው እንደሆነና ይሄንን ማረጋገጥ ከቻላቹህ ብቻ ነው አባባላቹህ ትክክል ሊሆን የሚችለውና እኛም ይሄንን የመቀበል ግዴታ የሚኖርብን፡፡ ስለብሔረሰብ ማንነትና ጥቅም መሟገት መታገላቹህም ትክክል የሚሆነው፡፡
	እናሳ ኦሮሞ ከሌላ ዓለም ነው ተፈጥሮ የመጣው፣ ደሙም ከሰው ልጆች ደም ጋር ግንኙነት የለውም የሚለውን ልታረጋግጡልን ትችላላቹህ? ያልበሰላቹህ የምንለው ለዚህ ነው፡፡ “የያዝነው አቋም ትክክል ነው እንሞትለታለን!” ለማለት አስቀድማቹህ እነኝህን ነጥቦችን በአግባቡ መመርመርና መመለስ ይጠበቅባቹሀል፡፡
	ከዚህ ውጭ ግን እናንተ ከዘመኑ ጋር የማይሔድ ዘገምተኛ አስተሳሰብ የያዛቹህ እንደሆነ ጭራሽ እኛን “ለምን አልተቀበሉንም! ለምን እኛን አልመሰሉም!” እያላቹህ አታድክሙን፡፡ ደሞ እኮ ምሳሌ ተገኝቶ ተሙቶ አሜሪካንና አውሮፓም ውስጥ ስንት ብሔር ተኮር ፖለቲካ አጥፊ ስለሆነ ከፖለቲካ ጨዋታቸው ውጭ ያደረጉ፣ አስተሳሰቡ የተሳሳተና ኋላ ቀር መሆኑን የሚያሳዩ ምሳሌ ሊሆኑ የሚችሉ የተሻሉ ስንት ሀገራት እያሉ አስተሳሰባችንን ይደግፍልናል ብለው በማሰብ ፈልገው ፈልገው ምን አሉ፡-
	ይሄ ሁሉ እንዳለ ባውቅም በሸአቢያ ላይ እንጥፋጣፊ ተስፋ እንኳን እንደሌለ ባረጋግጥም አሁንም በአርበኞች ግንቦት ሰባት ትግል ተስፋ አልቆርጥም፡፡ ቀድሞም ቢሆን “አማራጭ የለምና ከመርዘኛ እባብ ጋር እንዳላቹህ እያሰባቹህ ከእባብ ጋር ያለ ሰውን ጥቃትና ጥንቃቄ ይዛቹህ ተሠማሩ” አልኩ እንጅ ሸአቢያን እንመነው ልባችንን እንስጠው ብየ እንደማላውቅ ይታወቃል፡፡ መርዘኛ እባብ የቱንም ያህል አደገኛ ቢሆንም አቀራረቡ ከታወቀበት እየደነሰ እንዲያዝናና ማድረግም ይቻላልና፡፡ እዚህ የማልናገረው በባለ ታሪከ ብዙው እግዚአብሔር እጅ ያለ ሌላ ብዙ ነገር አለና፡፡
	እነ ፕሮፌሰር (ሊቀ ማእምራን) ብርሃኑ ይሄንን ያህል ከባድ ጥንቃቄ፣ ንቃት፣ ብስለት፣ ትጋት፣ ጥረት፣ መሥዋዕትነት ለሚጠይቅ እጅግ አድካሚና አደገኛ ተልእኮ ውስጥ ነውና ያሉት እባካቹህ እነሱን የምትኮንኑ የምታወግዙ ያልገባቹህ ወገኖች ሆይ! እባካቹህ ስለ ፈጠራቹህ አምላክ ብላቹህ! አፋቹህን ያዙላቸው፣ ተረዷቸው፣ ከቻላቹህ ንቁና አይዟቹህ በርቱ በሏቸው ደግፏቸው ካልቻላቹህ አታደናቅፏቸው? እንደመሰላቸው ያድርጉት ከእነሱ በላይ ጉዳዩን ልትረዱት አትችሉምና፡፡
	ድል ለኢትዮጵያ ሕዝብ!!!
	ኢትዮጵያ ለዘለዓለም ትኑር!!!
	ሠዓሊ አምሳሉ ገ/ኪዳን አርጋው

